
UDALBATZAK,  BI  MILA  ETA  HOGEITA  BATEKO  URTARRILAREN  HOGEITA
ZORTZIAN,  OHIKO  OSOKO BILKURAN,  BESTEAK  BESTE,  HONAKO  ERABAKI
HAU HARTU  ZUELA JAKINARAZI NAHI DIZUT:

Mozioa:  Eusko  Jaurlaritzari  Udalentzako  ezohiko  funtsa  berezi  gehigarriaren
eskaria.

Mozio adostuak honela dio:

COVID19aren pandemiak sortutako krisiak gogor eragin du udalen egunerokotasunean,
eta batezere, udalek 2020rako eginiko aurreikuspenetan. Udalek beraien aurreikuspenak
alde batera utzi etabeste lehentasun eta beharrizan batzuei egin behar izan diete aurre:
herritarren  osasun  segurtasunabermatzeko  neurriak  hartzea,  garbitasunean  zerbitzu
gehigarriak  ezartzea,  gizarte  politiken  arloan  sortutako  beharrizan  berriei  erantzutea,
herrietako komertzio eta zerbitzuei laguntzea... Alarma egoeraren ondorioz udal zerbitzu
asko bertan behera uzteak ere galera ekonomikoak eragin ditu udaletan.

Inbertsioak berrantolatzeaz gain,  udalek diru sarreretan ere aldaketak jasango
dituzte: batetik, tasa eta prezio publikoen bitartez lortzea aurreikusten zituzten sarrerak
murriztuko dira;  eta bestetik,  foru finantza funtsaren bidez  jaso beharko luketen  diru
kopurua ere asko murriztuko da.

COVID19aren  krisiak  behar  berriak  sortu  ditu,  eta  erakunde  publikoak  horiei
erantzutera  behartuta  daude.  Udalak  herritarrengandik  gertuen  dauden  erakundeak
izanik, momentu honetan beraiengaitasun ekonomikoa bermatzea oso garrantzitsua da.

Hori  dela eta,  Eusko Jaurlaritzak udalentzako ez-ohiko funtsa berezia sortzea
dagokio gutxienez ondorengo udal premiei erantzuteko:

 Udal zerbitzuetan izaniko galerei aurre egiteko
 Udalek zerbitzuak eta langile postuak telelanera egokitzeko gastuei aurre egiteko
 Herritarren larrialdi egoerei aurre egiteko
 Arrakala informatikoa, haurren elikadura zein udal eskumenekoak ez diren beste

gai batzuetan udalek egindako inbertsioengatik sortutako gastuak ordaintzeko
 Hezkuntza eta osasun arloan udalei  sortuko zaizkien beharrizan berriei  aurre

egiteko  (adibidez  eraikinak  egokitzea  eta  garbitasun  neurrien  zorrozteak
dakartzan kostu gehigarriak)
Bestetik, Europar Batasunak ere funtsa bereziak iragarri ditu datozen urteetan

izango  ditugun  erronkei  aurre  egiteko  eta  COVID19aren  izurriteak  areagotutako krisi
ekonomiko eta sozialaren ondorioak berreraikitzeko. Erronka horiei tokikotasunetik ere
egin beharko zaie aurre, eta horretarako ezinbestekoa da udaletara funtsa horiek heltzea
eta udalek (aniztasun osoa kontuan izanik dagokion ordezkaritzaren bidez) funtsa horien
lanketan zuzenean parte hartzea, Nafarroako Gobernuak ahalbideratu duen bezala.

Hori horrela,
• Tolosako Udalak gure herriaren errekuperazioan eta eraldaketan eragile aktibo

izatea aldarrikatzen du.
• Tolosako  Udalaren  iritziz  erakundeen  arteko  elkarrizketa  eta  lankidetza

osagarritasunetik eta efikaziatik politikak garatzeko funtsezko bi tresna dira. Eta
horregatik,  euskal  erakunde-egituraren barruan Udalek  dugun papera kontuan
hartuz, errekuperatzeko Funtsak, Proiektuak eta Planak sustatzeko sortzen diren
erakundeen  foroetan,  mahaietan  edo  organismoetan,  Eudelen  bitartez,  gure
parte-hartzea beharrezkoa ikusten dugu.

• Tolosako  Udalak  Eusko  Jaurlaritzari  hauxe  eskatzen  dio:  Europako  Funtsen
inguruan Euskadi Next garatzeko ardura duen Sailen arteko Batzordean egingo
duen lanarekin batera, EUDELekin koordinatuta lan egin dezan, udal-esparruan
proiektuei eta jarduketei erantzun ahal izateko Euskal Autonomia Erkidegoaren
Errekuperazio eta Erresilientziako programa bat bermatzeko, programa horretan
bildutako osagaietan eragingo duten dirulaguntza-lineen bitartez. 

• Tolosako Udalaren iritziz behar-beharrezkoa da erakunde guztiek elkarrekin lan
egiten  jarraitzea,  Finantzetako  Lurralde  Kontseiluaren  barruan,  informazioa
partekatzeko, eta erabaki partekatuak eta adostuak hartzeko toki-finantziazioaren
arloan.  

Udalbatzako bozketaren emaitza honako hau izan da:

Aldeko botoak: Olatz Peon Ormazabal,  Begoña Tolosa Mendia,  Nerea Letamendia
Belloso,  Patxi  Amantegi Zubiria,  Joseba Koldo Ormazabal   Lopez,  Egoitz  Sorozabal
Iturain, Xabier Balerdi Tolosa, Izarne Iglesias  Garcia de Iturrospe,  Andu Martinez de
Rituerto Arregui, Kristina Pelaez Errazkin, Aitana Amondarain Esquisabel, Aitzol Garcia
Azurmendi,  Olatz  Artola  Apezteguia,  Ander  Figuerido  Zubiria,  Garbiñe  Marzol
Ormazabal, Xabier Martinez Quinquilla eta Jose Mª Villanueva Telleria.

Beraz, Udalbatzak aho batez onartu du Eusko Jaurlaritzari udalentzako ezohiko funtsa
berezi gehigarriaren eskaria.

Hau guztia adierazten dizut, Tolosan, bi mila eta hogeita bateko otsailaren lauan.

Idazkaria

Begoña Garmendia Vazquez

